
Portret i shkurtër
Kantoni Glarus është njëri nga 26 kantonet (shtetet federale) e
Zvicrës. Malet e larta i rrethojnë dy lugina të cilat e formojnë kantonin
Glarus. E veçantë në kantonin Glarus është tubimi popullorë (die
Landesgemeinde): Njëherë në vit takohen personat me të drejtë vote
nën qiellin e hapur për të marrë vendime politike.

Numrat dhe faktet
Kantoni Glarus ka rreth 40`000 banore dhe banorë. Gati një e katërta prej tyre janë
shtetas të huaj. Kantoni me madhësi prej 685 km2 përfshinë tri komuna: Glarus Nord,
Glarus dhe Glarus Süd. Kryeqyteti është Glarus. Gjuhë zyrtare është gjermanishtja.

Historia
Kantoni Glarus u themelua në vitin 1352 në rrjedhën e betejave për liri. Peizazhi i
thjeshtë e karakterizonte Kantonin. Meqë ekonomia alpine nuk ishte në gjendje të
ushqente banorët, midis viteve 1500 dhe 1800 shumë të rinj nga Glarus ju kanë
shërbyer legjioneve të huaja. Në shekullin e 16-të u zhvillua veprimtaria artizanale
(tavolinat nga shishti), në shekullin e 18-të industria e tekstilit ndihmoi që ekonomia e
Kantonit të lulëzonte. Kjo mundësoi miratimin e të drejtave sociale, të cilat Zvicra nuk i
kishte njohur më parë. Deri më sot, kantoni i Glarus është njëri nga kantonet më të
industrializuara në Zvicër.

Zakonet dhe traditat
Disa nga zakonet dhe traditat në kantonin e Glarus-it kanë një histori të gjatë. Kështu
që nga viti 1835 për çdo vit me rastin e udhëtimit të Näfels-it (Näfelserfahrt)
përkujtohen të rënët e betejës së Näfels-it (1388). Ngjitjet dhe zbritjet vjetore të alpeve
celebrojnë dërgimin e bagëtive për verim në Alpe. Në fund të vitit këmbanat e lopës
përdoren nga të rinjtë për për t'iu rëne atyre.

Glarus – "Zigerschlitz"
Kantoni Glarus quhet me shaka edhe "Zigerschlitz". Nga njëra anë, lugina e ngushtë
formon një "të çarë", nga ana tjetër që nga viti 1463 aty prodhohet një djathë unik në
tërë botën, i quajtur Ziger.

Më shumë informacione (link, adresa, broshura, fletushka)
www.hallo-glarus.ch/sq/kantoni-glarus/portret-i-shkurt

Sistemi politik
Në Zvicër pushteti politik është i ndarë në tre nivele: Federatë,
Kantone (shtetet federale) dhe Komuna. Zviceranet dhe Zviceranët
munden që përmes votimit të vendosin për qëllimet e tyre politike.

Shteti federal i Zvicres
Shteti federal i Zvicres (Bund) ekziston që nga viti 1848. Kryeqteti është Bern-a. Zvicra
nuk është unike as etnikisht, as gjuhësisht dhe as për nga religjioni. Pasi që kulturat e
ndryshme janë bërë vullnetarisht bashkë, flitet për Kombin e vullnetit (Willensnation).
Në politikën ndërkombëtare Zvicra është shtet neutral.

Federalizmi
Në Zvicër Kantonet dhe Komunat posedojnë pavarësi të madhe, flitet për federalizmin.
Të 26 Kantonet dhe mbi 2000 Komuna kanë strukturë plotësisht funksionale. Kantoni
Glarus ka kushtetutën dhe qeverinë e vet, parlamentin dhe gjyqet. Komunat ose
Kantonet janë përgjegjëse për shumë detyra shtetërore. Për këtë arsye për shembull
sistemi shkollor nga Kantoni në Kanton është i rregulluar ndryshe. Derisa ligjet federale
vlejnë në tërë Zvicrën, Kantonet i kanë ligjet e veta, të cilat vlejnë vetëm për territorin e
Kantonit. Edhe Komunat mund t`i nxjerrin rregullat e veta. Për përmbushjen e detyrave
të veta Kantonet dhe Komunat si dhe Federata vendosin tatime.

Ndarja e pushteteve
Për të penguar koncentrimin e pushtetit, pushteti shtetror në Zvicër dhe në Kantone
është i ndarë në tre pushtete të pavarura: Legjislativi (pushteti ligjdhënës), Ekzekutivi
(pushteti i zbatimit të ligjit) dhe Gjyqësori (pushteti gjyqësor). Në Kantonin Glarus
detyrat e tyre i kryejn këto organe shtetërore: Legjislativi: Tubimi popullor (die
Landesgemeinde) dhe Parlamenti (ka 60 anëtarë, çdo katër vjet zgjedhet nga populli);
Ekzekutivi: Qeveria (ka 5 anëtarë, çdo katër vjet zgjedhet nga populli); Gjyqësori:
Gjykata të ndryshme në nivelin kantonal.
Edhe Komunat posedojnë legjislativin e vet (Tubimi i Komunës) dhe ekzekutivin
(Këshillin Komunal). Në nivelin federal legjislativi ka dy dhoma: Parlamentin dhe
Dhomën e Kantoneve. Qeveria Kombëtare (ka 7 anëtarë) quhet Këshilli Federal. Edhe
në nivelin kombëtarë ekzistojnë gjykata të ndryshme. Pranë Gjyqit Federal, si instanca
më e lartë, mund të kontestohen për shembull vendimet e Gjykatave Kantonale.

https://www.hallo-glarus.ch/sq/shkolla-dhe-arsimimi/sistemi-arsimor
https://www.hallo-glarus.ch/sq/parat-dhe-tatimi/tatimet

Të drejtat demokratike
Zviceranet dhe zviceranët e kanë të drejtën e votës dhe të zgjedhjes. Ata i zgjedhin
organet politike në nivel komunal, kantonal dhe federal dhe gjithashtu mund të
kandidojnë vetë në zgjedhje. Përveç kësaj, qytetarët përmes referendumeve mund të
vendosin për çështje politike në nivel komunal, kantonal dhe federal (demokracia e
drejtpërdrejtë). Me iniciativa popullore qytetarët mund të vënë në votim edhe kërkesat
e tyre. Të huajt të cilët jetojnë në Kantonin Glarus nuk kanë të drejtë vote apo të
zgjedhjes. Ata mund t'i adresojnë kërkesat e tyre politike pranë autoriteteve përmes
peticioneve.

E drejta themelore
Standardet e larta ligjore në Zvicër janë të përcaktuara në Kushtetutën Federale
(Bundesverfassung). Një pjesë e rëndësishme e Kushtetutës Federale janë të drejtat
themelore, të cilat bazohen në Konventën Evropiane për të Drejtat e Njeriut (EMRK).
Ato mbrojnë ekzistencën njerëzore (p.sh. të drejtën për jetë, të drejtën për ndihmë në
raste të rënda) dhe mbrojnë individin nga dhuna shtetërore ose grupet e vogla ndaj
shumicës. Ato garantojnë se askush nuk do të diskriminohet për shkak të origjinës,
racës, religjionit, gjinisë ose orientimit seksual. Viktimat e diskriminimit racor marrin
përkrahje dhe këshilla falas në Kantonin Glarus. Në Zvicër garantohen liria e fesë, e
mendimit dhe e shtypit.

Më shumë informacione (link, adresa, broshura, fletushka)
www.hallo-glarus.ch/sq/kantoni-glarus/sistemi-politik

Religjioni
Tradicionalisht Zvicra është një vend i krishterë. Megjithatë sot në
Zvicër jetojnë edhe shumë pjestarë të bashkësive tjera fetare. Liria
fetare është e garantuar, shkollat shtetërore janë neutrale ndaj
religjionit.

Religjioni dhe shteti
Tradicionalisht Zvicra ndikohet nga feja e krishterë. Është përgjegjësi e Kantoneve që
ta përcaktojnë raportin mes religjionit dhe shtetit. Në shumicën e Kantoneve
gjermanofolëse, kështu edhe në Kantonin Glarus, bashkësitë fetare të krishtera njihen
si institucione publike shtetërore (Kishat e vendit, Landeskirchen). Kjo do të thotë, që
shteti atyre ua bartë disa të drejta. Konkretisht p.sh. ata mund t'iu vendosin tatim
pjestarëve (anëtarëve) të tyre. Në Kantonin Glarus kisha të vendit janë kisha katolike
romake, kisha reformatore dhe kisha katolike e krishterë.

Bashkësitë fetare në Kantonin Glarus
Përveq bashkësive fetare të njohura publike shtetërore në Kantonin Glarus ka edhe
bashkësi tjera fetare me besime të ndryshme. Shumica e banorëve të Glarus-it i
takojnë besimit të krishterë. Në vitet e fundit është rritur edhe numri i pjestarëve të
besimeve të tjera. Ghithashtu është rritur edhe përqindja e banorëve të cilët nuk
ndihen sie pjestarë të ndonjë besimi fetarë.

Liria fetare
Kushtetuta e Zvicrës e garanton lirinë fetare. Seicili ka të drejtë, ta ketë një besim të
vetin fetarë, ta shprehë bindjen e vet dhe ta përhapë atë. Askush nuk mund të
detyrohet të bëhet pjesëtar in ndonjë bashkësie fetare apo të marr pjesë në veprimet
fetare. Personave ju lejohet tubimi për ti kryer ritet fetare dhe për të festuar. Askush
nuk guxon të diskriminohet për shkak të religjionit apo besimit të tij.

Feja dhe shkolla
Shkolla obligative është neutrale ndaj religjionit. Kjo nuk do të thotë që temat religjioze
nuk kanë vend në mësim. Dallimi bëhet në mes dy llojeve të mësimit mbi religjionin;
Mësimit konfsional të religjionit i kishave shtetërore dhe mësimit shkollor për religjionin
"Etika dhe Religjioni". Në këtë lëndë tematizohen pyetjet religjioze dhe etike të cilat
kanë të bëjnë me të gjithë njerëzit. Në shkollën fillore të ciklit të ulët dhe në vitin e parë
të ciklit të lartë religjioni është lëndë e detyrueshme. Pjesëmarrja në mësimin
konfesional fetarë të kishave shtetërore është vullnetare. Për fëmijët e besimeve tjera
bashkësitë fetare ofrojnë pjesërisht mundësi për mësimin e fesë jashtë shkollës.

https://www.hallo-glarus.ch/sq/shkolla-dhe-arsimimi/shkolla-e-detyruar
https://www.hallo-glarus.ch/sq/kantoni-glarus

Më shumë informacione (link, adresa, broshura, fletushka)
www.hallo-glarus.ch/sq/kantoni-glarus/feja

Koha e lirë
Në kantonin Glarus ka mundësi të shumta atraktive për ta kaluar kohën
e lirë. Një domethënje poaçërisht të madhe kanë shoqatat e shumta.
Këto ofrojnë mundësi për të njohur njerzë të tjerë.

Shoqatat
Shumë banorë të kantonit Glarus janë anëtarë në ndonjë shoqate (Verein). Ka shoqata
për interesa më të ndryshme të mundshme. Edhe në komuna të vogla ekzistojnë
shoqata për sport, kulturë dhe shoqata të tjera. Ato ofrojnë mundësi ideale për të rënë
në kontakt me njerëzit e tjerë. Shumica e shoqatave janë të hapura për të gjithë
personat. Informatat në lidhje me shoqatat mund t'i gjeni edhe në webfaqet e
komunave.

Ofertat për rininë (DE)
Për të rinjët në kantonin Glarus ka shumë oferta specifike për ta kaluar kohën e lirë dhe
për të njohur bashkëmoshatarë. Në shumë komuna ka pikëtakime dhe oferta të
ndryshme për ta kaluar kohën e lirë. Të rinjët janë aty nën përkujdesje. Ata munden ti
sjellin idetë e tyre dhe me t'i realizue projektet e tyre (Jugendarbeit). Sipas rregullit
ofertat janë falas. Shoqatat e të rinjëve ofrojnë mundësi për të ndërmarrë aktivitete
sëbashku me bashkëmoshatarë dhe për t'u marrë me sport në natyrë. Bartës të
ofertave janë shoqatat, Komunat apo kishat e vendit. Ofertat janë të hapura për të
gjithë të rinjët. Në Komunën ku jetoni mund të merrni informata të tjera.

Shëtitjet dhe kultura
Kantoni Glarus ofron mundësi të shumta për shëtitje (ekskurzione) dhe ofertë të pasur
kulturore. Liqenet e famshme malore dhe specialitetet e Glarus-it janë të shumta. Kush
gjendet në rrugtim e sipër në Kantonin Glarus do të shoqërohet nga një panoramë
malore e mrekullueshme. Përveç kësaj ka edhe shumë stigje të bukura shtetgtimi dhe
për biçikleta. Destinacionet më të preferuara të ekskursionit janë Elm dhe Braunwald.
Të dyja zonat ofrojnë mundësi të shkëlqyera për stegtim, shëtitje dhe për sporte
dimërore. Muzetë e shumta ofrojnë ekspozita me tema të ndryshme. Freulerpalast
(Pallati i Freuler) në Näfels ofron njohuri të përgjithshme për historinë e Kantonit Glarus.
Poashtu edhe Muzeu Anna Göldi në Ennenda ofron gjithashtu përshtypje interesante
për historinë e Anna Göldi dhe tema të tjera. Në të gjithë Zvicrën është e njohur shtëpia
e artit (Kunsthaus) e Glarus-it. "Glarnerland Tourismus" ofron informacion për
ekskursionet e mundshme dhe manifestimet. Informatat për manifestimet aktule
kulturore mund të gjenden gjithashtu në gazetat lokale dhe "Glarner Agenda".

https://www.hallo-glarus.ch/sq/kantoni-glarus

Puna vullnetare
Puna vullnetare (Feiwilligenarbeit) është një kontribut shoqëror për njerëzit dhe
ambientin e cila nuk paguhet. Në Zvicër tradicionalisht një numër i madh obligimeve
kryhet nga vullnetarët. Një pjesë e madhe e punëve kryhen në shoqata. Kështu mund
të angazhoheni në shoqatat për kulturë, sport, qështje sociale, arsim, për mbrojtjen e
kafshëve dhe ambientit, shëndetësi dhe në fusha të tjera. Informatat për punën
vullnetare dhe mundësitë e angazhimit mund ti merrni pranë zyrës së specializuar për
punë vullnetare "Benevol". Angazhimet vullnetare në fushën e migrimit, azilit dhe
refugjatëve, në shumicën e rajoneve të Kantonit, i ndërmjetëson Zyra Koordinuese për
Punë Vullnetare FRAMI.

Sporti / Kultura / Arsimimi
Përkundër madhësisë së tij modeste Kantoni Glarus është një parajsë për sportin,
kulturën dhe arsimin: Kushdo që dëshiron të merret me sport sëbashku me të tjerët, në
kapitullin "oferta për rini" (Angebote für Jugendliche), mund t'i gjejë linqet për shoqatat
e sportit. Kushdo që dëshiron të lëvizë në mënyrë të pavarur, ai në Glarus ka në
dispozicion mundësi të panumërta si brenda ashtu edhe jashtë. Oferta varion nga
qendra e fitnesi te Yoga, Pilates, Parcour deri te shtigjet e biçikletave, duke i
përmendur vetëm disa nga ato. Brenda pak minutash mund të arrini gjithçka që ua
dëshirin zemra, nga sportet ujore në liqen deri tek alpinizmi në akullnaja. Ofertat
kulturore janë jashtëzakonisht të larmishme (www.glarneragenda.ch).
Me kartën - Kulturlegi, nerëzit me pak para përfitojnë ulje në aktivitete sportive,
kulturore dhe edukative. Kjo kartë mund të kërkohet në Caritas. Caritasi informon lidhur
me këtë dhe verifikon nëse keni të drejtë të keni Kulturlegi.
Sa i përket arsimit, përpos fakulteteve, në Kanton mund të vijohen të gjitha mësimet
tjera.

Më shumë informacione (link, adresa, broshura, fletushka)
www.hallo-glarus.ch/sq/kantoni-glarus/koha-e-lire

